
შეხვედრები მუნიციპალიტეტის 
სოფლებში გრძელდება

ასპინძის
სიახლენი

„yuri daugdeT, aspinZis adgilis deda CurCulobs...” 	 ლადო ასათიანი

ინიციატივა _ „ევროპის მემკვიდრე-
ობის დღეები’’ 1999 წლიდან ევროპის საბ-
ჭოსა და ევროკომისიის ერთობლივ პროგ-
რამას წარმოადგენს, რომელშიც მონაწი-
ლეობას იღებს ევროპის კულტურული 
კონვენციის ხელმომწერი 50 ქვეყანა, მათ 
შორის საქართველოც.

მიმდინარე წლის 5-6 ოქტომბერს, 
მთელი ქვეყნის მასშტაბით, უამრავი ღო-

ნისძიება სწორედ ,,ევროპის მემკვიდრე-
ობის დღეების’’ ფარგლებში გაიმართა. 
აღნიშნულ ღონისძიებებს შეუერთდა ას-
პინძის მუნიციპალიტეტიც, 

ვინაიდან წელს ,,ევროპის მემკვიდრე-
ობის დღეების'' თემა ხელოვნება და სანა-
ხაობა იყო, მუნიციპალიტეტში დაიგეგმა 

და განხორციელდა შემდეგი თემატური 
ღონისძიებები:

ასფალტზე ცარცით ხატვა, ხელნაკე-
თი ნივთების გამოფენა, ასევე ადგილობ-
რივმა თეატრალურმა დასმა აჩვენა სპექ-
ტაკლი ,,ძახილი’’ ნოდარ დუმბაძის მოთხ-
რობების მიხედვით.

ღონისძიებაში აქტიურად ჩაერთვნენ 
ბავშვები, მათ მონაწილეობა მიიღეს რო-

გორც ხატვაში, ასევე გამოფენებშიც. მო-
ნაწილეებს გადაეცათ სერთიფიკატები.

ღონისძიება ასპინძის მუნიციპალი-
ტეტის მერიის კულტურის, განათლების, 
სპორტის, ძეგლთა დაცვის ახალგაზრ-
დულ საქმეთა და ტურიზმის განვითარე-
ბის სამსახურის ორგანიზებით გაიმართა

23 ოქტომბერს, სახელმწიფო რწმუნე-
ბული სამცხე-ჯავახეთის მხარეში ბესიკ 
ამირანაშვილი, რწმუნებულის მოადგი-
ლეები შალვა ბერძენიშვილი და შოთა 
როსტიაშვილი, საქართველოს პარლა-
მენტის წევრი კობა კობალაძე, ასპინძის 
მუნიციპალიტეტის მერი როსტომ მაგ-
რაქველიძე, მუნიციპალიტეტის საკრე-
ბულოს თავმჯდომარე მამუკა მელიქიძე 
და ადგილობრივი თვითმმართველობის 

წარმომადგენლები, სამთავრობო პროგ-
რამის ფარგლებში, ასპინძის მუნიციპა-
ლიტეტის სოფლებში _ ტოლოშში, ხერთ-
ვისში, გულსუნდასა და დაბა ასპინძაში 
მოსახლეობას შეხვდნენ.

სამთავრობო გუნდის წევრებმა 
შეხვედრაზე ადგილობრივ მოსახლე-
ობას მიმდინარე ინფრასტრუქტურული 
პროექტები, სოციალური პროგრამები და 
სამომავლო გეგმები გააცნეს.

შეხვედრები მოსახლეობასთან გაიმართა „ევროპის 
მემკვიდრეობის დღეები”

სახელმწიფო რწმუნებული სამც-
ხე-ჯავახეთის მხარეში ბესიკ ამირანაშ-
ვილი, პარლამენტის წევრები გიორგი 
ხატიძე და გიორგი კოპაძე, ასპინძის 
მუნიციპალიტეტის მერი როსტომ მაგ-
რაქველიძე, საკრებულოს თავმჯდომარე 
მამუკა მელიქიძე და მუნიციპალიტეტის 
წარმომადგენლები ასპინძის მუნიციპა-
ლიტეტის სოფლებში: საროში, ხიზაბავ-
რაში, თოკსა და ვარგავში მოსახლეობას 
შეხვდნენ.

ასპინძის მუნიციპალიტეტში განხორ-

ციელებული, განსახორციელებელი და 
მიმდინარე პროექტები მოსახლეობის ინ-
ტერესების გათვალისწინებით დაიგეგმა 
და ამ დრომდე აქტიურად გრძელდება.

საარჩევნო პერიოდში სოფელ სარო-
ში მოეწყო პირუტყვის გადასარეკი გზის 
გასწვრივ ღობე, სოფელ ხიზაბავრაში _ 
გარე განათება,

თოკში _ სარწყულები სოფლის ტერი-
ტორიაზე და რეაბილიტაცია ჩაუტარდა 
სოფლის შიდა  და ვარგავში მისასვლელ 
გზას.

ნიადაგის   ლაბორატორიული  
კვლევები ასპინძის საინფორმაციო 

საკონსულტაციო  ცენტრში
ნიადაგის ნაყოფიერების დადგენის 

მიზნით, ასპინძის საინფორმაციო საკონ-
სულტაციო ცენტრში ხელმისაწვდომია 
სპეციალური ლაბორატორიული აპარა-
ტურა, რომელიც საშუალებას გვაძლევს 
ჩავატაროთ ნიადაგის ქიმიური  ანალიზი.

ამჟამად, მუნიციპალიტეტის  სოფ-
ლებში მიმდინარეობს ცენტრის თანამშ-
რომლების გასვლა, კონსულტაციების  
გაწევა და მოსახლეობასთან ერთად ნი-
ადაგის საანალიზო ნიმუშების აღება,  
მათი კუთვნილი  სასოფლო-სამეურნეო 
მიწის ფართობებიდან.

ზემოაღნიშნული აპარატურის მეშვე-
ობით და დადგენილი წესის მიხედვით, 
აღებულ ნიმუშებზე ხდება ნიადაგის კვლე-
ვა მისის ქიმიური შემადგენლობის შესა-
ხებ: PH- ის დონის, EC-მარილიანობის, N 
- აზოტის, P - ფოსფორის, K - კალიუმის, 
Ca - კალციუმის  შემცველობის განსასაზ-
ღვრად. სწორედ აღნიშნულ შედეგებზეა 

დამოკიდებული ნიადაგის ნაყოფიერების 
დონის დადგენა.

აგროქიმიური  გამოკვლევის შედე-
გების მიხედვით, ფერმერებს ეძლევათ 
რეკომენდაციები ნიადაგის ნაყოფიერე-
ბის და, შესაბამისად, მოსავლიანობის 
ასამაღლებლად. აგრეთვე, მათ ვუწევთ 
კონსულტაციებს კონკრეტულ  ნიადაგ-
ზე  კონკრეტული კულტურის მოყვანის 
მიზანშეწონილობასა და ორგანული  და 
მინერალური სასუქებით განოყიერების 
შესახებ.                                                                

ამასთანავე, ყველა დაინტერესებუ-
ლი მოქალაქისათვის ცენტრში მიმდინა-
რეობს მათ მიერ წარმოდგენილი ყურძნის 
სხვადასხვა ჯიშზე შაქრიანობის დონის 
დადგენა.

ოლღა  
ბერიძე-ველიჯანაშვილი,

ასპინძის საინფორმაციო  საკონსულ-
ტაციო  ცენტრის წამყვანი სპეციალისტი 

16 ოქტომბერს გაიმართა ასპინძის  მუ-
ნიციპალიტეტის საკრებულოს რიგგარეშე 
სხდომა.

განხილული იქნა დღის წესრიგით გათ-
ვალისწინებული შემდეგი საკითხები:

 1 ,,ასპინძის მუნიციპალიტეტის 2019 
წლის ბიუჯეტის დამტკიცების შესახებ’’ 
ასპინძის მუნიციპალიტეტის საკრებულოს 
2018 წლის 21 დეკემბრის №71 დადგენი-
ლებაში ცვლილების შეტანის თაობაზე;

 2. ასპინძის მუნიციპალიტეტის საკრე-
ბულოს 2019 წლის 23 ივლისის N39 12 გან-

კარგულებაში „ასპინძის მუნიციპალიტე-
ტის 2019 წლის ქონების საპრივატიზაციო 
ობიექტების ნუსხისა და პრივატიზაციის 
გეგმის დამტკიცების შესახებ“ ცვლილე-
ბის შეტანის თაობაზე;

 3. შპს „ასპინძის კეთილმოწყობისათ-
ვის“ მიმდინარე ანგარიშზე არსებული 
თანხიდან საოფისე ოთახების სარეაბი-
ლიტაციო სამუშაოების ჩატარებისათვის, 
ასპინძის მუნიციპალიტეტის მერისათვის 
თანხმობის მიცემის შესახებ.

მაკა ბერიძე

მუნიციპალიტეტის საკრებულოში

მუნიციპალიტეტის მერია ულოცავს!

შემოდგომის ზეიმი 
საბავშვო ბაღებში

ასპინძის მუნიციპალიტეტის სკოლამდელი აღზრ-
დის დაწესებულებათა გაერთიანების N1 და N2 საბავ-
შვო  ბაღებში შემოდგომის ზეიმი გაიმართა.  

 საბავშვო ბაღის ეზოში მოწყობილი იყო დეკორა-
ციული კუთხეები, სადაც შემოდგომის ნობათი, ხილი 
და ბოსტნეული ჰქონდათ გამოფენილი. 

  პატარებმა შემოდგომის თემატიკაზე წაიკითხეს 
ლექსები, შეასრულეს სიმღერები და ქორეოგრაფი-
ული ნომრები.

ტრადიციულად ბაღის აღსაზრდელებმა ჩურჩხე-
ლების ამოვლებაში მიიღეს მონაწილეობა.

ღონისძიებას ესწრებოდნენ ასპინძის მუნიციპალი-
ტეტის მერის მოადგილე ლევან ბერიძე, საკრებულოს 
თავჯდომრის მოადგილე ბესიკ ბერიძე და ადგილობ-
რივი თვითმმართველობის წარმომადგენლები.

მიმდინარე წლის 24 ოქტომბერს 
ქალაქ ბორჯომში, საგანმანათლებლო 
და სამეცნიერო ინფრასტრუქტურის 
განვითარების სააგენტოს წარმომად-
გენლებმა სამცხე-ჯავახეთის რეგიონის 
საჯარო სკოლების საბაზო საფეხურის 
წარმატებულ კურსდამთავრებულებს 
პერსონალური კომპიუტერები გადას-
ცეს. მათ შორის არის ასპინძის მუნუ-
ციპალუტეტის 10 წარჩინებული მოს-
წავლე:

ასპინძის N1 საჯარო სკოლის 6 მოს-
წავლე;

სოფელ ტოლოშის საჯარო სკოლის 3 
მოსწავლე;

სოფელ ძველის საჯარო სკოლის 1 
მოსწავლე.

პროექტს _ „ჩემი პირველი კომპი-
უტერი” _ განათლებისა და მეცნიერების 
სამინისტრო სკოლის მოსწავლეებისთ-

ვის წლებია ახორციელებს, რომელიც 
საბაზო საფეხურის წარჩინებით დას-
რულების შემთხვევაში, პერსონალური 

კომპიუტერებით დაჯილდოებას ითვა-
ლისწინებს.

მოსწავლეთა წახალისების პროგრა-
მის ფარგლებში, მთელი საქართველოს 
მასშტაბით, წელს 3860 წარმატებული 
მოსწავლე ჯილდოვდება. საქართვე-
ლოს განათლებისა და მეცნიერების სა-
მინისტროს ინფორმაციით, წარჩნებულ 
მოსწავლეთა რიცხვი ყოველწლიურად 
იზრდება. პროექტის მიზანი მოსწავლე-
თა მოტივაციის ამაღლება და ინფორმა-
ციულ - საკომუნიკაციო ტექნოლოგიებ-
ზე დაფუძნებული სწავლის /სწავლების/ 
მეთოდების გაძლიერებაა.

ასპინძის მუნიციპალიტეტის მერია 
ულოცავს მუნიციპალიტეტის წარჩინე-
ბულ მოსწავლეებს ამ წარმატებას.

მედიკამენტები შეღავათიან ფასად
ჩვენი საზოგადოებისათვის 

კარგადაა ცნობილი, რომ უკანასკ-
ნელ ხანს საქართველოს ხელისუფ-
ლება მნიშვნელოვან ყურადღებას 
აქცევს ქვეყნის მოქალაქეთა ჯან-
მრთელობის მდგომარეობის დაც-
ვის საქმეს. თუმცა გატარებული 
მრავალი რეფორმატორული ღო-
ნისძებებისა კვლავ პრობლემად 
რჩება მოსახლეობის დიდი ნაწი-
ლის სამედიცინო მედიკამენტებით 
უზრუნველყოფის საქმე, რადგან 
დღეს თითქმის ყველა მედიკამენ-
ტი ძვირადღირებულია და გან-
საკუთრებით პენსიონერებსა და 
შეჭირვებულ ადამიანებს მათი შე-
ძენა უჭირთ. იმისათვის, რომ ქრო-
ნიკულად დაავადებული ადამიანე-
ბისათვის ხელმისაწვდომი გახდეს 
მედიკამენტების შეძენა, ამ 	

მიზნით საქართველოს შრომის, 
ჯანმრთელობისა და სოციალუ-
რი დაცვის სამინისტრო ახორცი-
ელებს რიგ ღონისძიებებს. მინის-
ტრის   2018 წლის 9 დეკემბრის 
N01-1328 ბრძანების _ ,,ქრონი-
კული დაავადებების სამკურნალო 
მედიკამენტებით უზრუნველყო-
ფის პროგრამის” ფარგლებში, 
როგორც ქვეყნის მასშტაბით, ასე-
ვე  ასპინძის მუნიციპალიტეტშიც 
აქტიურად მიმდინარეობს მედი-
კამენტების შეღავათიან ფასებში 

გაცემის პროცესი. პროგრამის მი-
ზანია ზოგიერთი ქრონიკული და-
ავადების მქონე პირთა ფინანსური 
ხელმისაწვდომობა. ამ პროგრამით 
სარგებლობის უფლება ენიჭებათ: 
სოციალურად დაუცველი სტატუ-
სის მქონე პირებს; მოქალაქეებს, 
რომელთაც შეუსრულდათ საპენ-
სიო ასაკი; შეზღუდული შესაძლებ-

ლობის მქონე და პარკისონიზმით 
დაავადებულ, ასევე ეპილეფსიით 
დაავადებულ პირებს.

  იმისათვის, რომ მოქალაქემ 
შესძლოს ამ პროგრამით სარგებ-
ლობა უნდა გაიაროს რეგისტრა-

ცია სოციალური მომსახურების 
სააგენტოს ტერიტორიულ სამ-
სახურში ერთჯერადად. რეგისტ-
რაციისათვის უნდა წარადგინოს 
პირადობის დამადასტურებელი 
დოკუმენტი, ცნობა ჯანმრთელო-
ბის შესახებ (ფორმა N IV-100/ა). 
ყველა დოკუმენტი აუცილებლად 
უნდა იყოს ორიგინალის სახით. 

ცნობისათვის: ცნობა ჯანმ-
რთელობის შესახებ (ფორმა N 
IV-100/ა) გაიცემა ოჯახის, სოფ-
ლის, უბნის ექიმის, ექიმ -სპეცი-
ალისტის   მიერ (ცნობაში აუცი-
ლებლად უნდა იყოს მითითებული 
შესაბამისი დაავადება კოდით, მე-
დიკამენტის დასახელება დღიური 
დოზით).

მომხმარებელს შეუძლია ერთ 
ჯერზე მიიღოს მხოლოდ სამი 
თვის სამყოფი მედიკამენტი.

მოქალაქე, რომელის აკმაყო-
ფილებს ზემოთაღნიშნულ კრიტე-
რიუმებს, მედიკამენტებს იძენს 
ერთ ლარად პსპ-ს აფთიაქების 
ქსელში.

 
ნუნუ ბერიძე,

საყოველთაო ჯანდაცვის 
პროგრამების მონიტორინგის სამ-

მართველოს სამცხე-ჯავახეთის 
ასპინძის რაიონული განყოფილე-

ბის მონიტორი (ექიმი)

ასპინძის N 1 საჯარო სკოლის დარბაზში მასწავლებ-
ლის საერთაშორისო დღე აღინიშნა.

საღამო ეძღვნებოდა სკოლის იმ ღვაწლმოსილ პე-
დაგოგებს, რომლებიც წლევანდელი სასწავლო წლიდან 
დაემშვიდობნენ პროფესიულ საქმიანობას და მათ ნახე-
ვარ საუკუნეზე მეტი სწორედ მომავალი თაობების ღირ-
სეულად აღზრდის საქმეს მიუძღვნეს.

მასწავლებლებს პროფესიული დღე მიულოცეს ასპინ-
ძის მუნიციპალიტეტის მერმა როსტომ მაგრაქველიძემ, 
საკრებულოს თავმჯდომარემ მამუკა მელიქიძემ, საგანმა-
ნათლებლო რესურსცენტრის უფროსმა ტრისტან მურა-
დაშვილმა და სკოლის დირექტორმა კლარა ზედგინიძემ.

ღვაწლმოსილი პედაგოგები ასპინძის მუნიციპალი-
ტეტმა დააჯილდოვა სამახსოვრო საჩუქრებით.

მასწავლებლის დღე აღნიშნეს

ახლახან, ასპინძის მუნიციპალიტეტის ადმინისტრა-
ციულ შენობაში ქალთა ორგანიზაცია _ კავშირი „პაროს" 
წარმომადგენლებმა პროექტის _ „განათლებული და ინ-
ფორმირებული ქალი აღზრდის განათლებულ და ინფორ-
მირებულ თაობასთან” დაკავშირებით, მუნიციპალიტეტში 

მცხოვრებ ქალებთან შეხვედრა გამართეს.
აღნიშნულ პროექტს ქალთა ორგანიზაცია _ კავშირი 

„პარო" ახორციელებს ასპინძის და ადიგენის მუნიციპალი-
ტეტებში, რომლის ფინანსური მხარდამჭერია ცესკო და 
„საარჩევნო სისტემების განვითარების, რეფორმების და 
სწავლების ცენტრი".

პროექტის მიზანია _ სამოქალაქო და საარჩევნო განათ-
ლებისდონის ამაღლების უზრუნველყოფა.

პროექტის ფარგლებში დაგეგმილია საინფორმაციო 
შეხვედრები და ტრენინგები.

აღნიშნულ შეხვედრას ესწრებოდნენ ასპინძის მუნიცი-
პალიტეტის მერი როსტომ მაგრაქველიძე, საკრებულოს 
თავმჯდომარის მოადგილე ბესიკ ბერიძე და ასპინძის მუნი-
ციპალიტეტის მერიის კულტურის, განათლების, სპორტის, 
ძეგლთა დაცვის, ახალგაზრდულ საქმეთა და ტურიზმის 
განვითარების სამსახურის უფროსი ოთარ ცინაძე.

პროექტის ფარგლებში გაიმართა

ტრენინგი 
მუნიციპალიტეტში
ასპინძის კულტურის ცენტრში C ჰეპატიტის, აივ ინ-

ფექციის და ტუბერკულოზის ინტეგრირებული სკრინინგის 
პროგრამის ამოქმედებასთან დაკავშირებით მუნიციპალი-
ტეტში პირველადი ჯანდაცვის, ექიმებისა და მედდებისთვის 
ტრენინგი ჩატარდა. ინტეგრირებული სკრინინგის პროგრა-
მის ამოქმედების მიზანია ტუბერკულოზის, აივ ინფექციის 
და C ჰეპატიტის ადრეული გამოვლენის ხელშეწყობა და სა-
ზოგადოებაში მისი გავრცელების პრევენცია.

აღნიშნული პროგრამა მუნიციპალიტეტში მიმდინარე 
წლის ნოემბრის თვიდან დაიწყება.

ტრენინგს საოჯახო მედიცინის ეროვნული სასწავლო 
ცენტრის ტრენერი ვაჟა კობერიძე უძღვებოდა.

(გაგრძელება. დასაწყ. წინა ნომერში)

ჯავახი დედაკაცებიც სპარსულს ჰანგ-
ზედაა მორთული, ლურჯი ან წითელი ალი-
ჩითის კალთა ღია კაბები აცვიათ გრძელს 
ახალუხებზედ: კაბის კალთის წვერები უკან დამაგრე-
ბული აქვთ წელის ბაღებზე, რომელიც რამდენიმეჯერ 
შემოხვეული აქვს ეს ბაღები და წინ ფეშდაბლის ყურებს 
შეადგენს ეს ბაღები.

ყბებ შემოხვეულ თავზედ, ჭრელი ან თეთრი ლეჩაქები 
ახურიათ: მოხუცნი სიცივეში წითლიანს თავშლებსაც იმა-
ტებენ, ხოლო კვირა-უქმეებში, ახალგაზრდა ქალები თავს 
წითელი ბაღდადებით იხვევენ და ახალ კაბებზე, ღლიავ 
ქვეშ, მკლავზედ, თეთრ ჯაჭვებზედ გაკიდული აბაზი-
ანები ჰკიდიათ, რასაც სიარულის დროს, სასირო ბორკი-
ლიანი პატიმარივით ჩხარი-ჩხური გაუდის. წინ გულზედ 
ვერცხლის დიდრონი ღილები და თეთრი კოპჭები მოჭრე-
ლებული აქვთ.

თმა ათ-თორმეტ ნაწნავათ გადმოყრილი აქვს მხრებ-
ზედ, რაშიაც შავი ღაზლით ჩაქსოვილი აქვთ ლურჯი 
მძივები და აბოს კბილები (ლოკოკინას მგზავსი ძვლები), 
ხელები ზაფხულობით წითლად შეღებილი აქვთ ინითა და 
უბრალო ბეჭდები აცვიათ თითებზედ. ასეთი მორთული 
ქალიშვილები კი ფეხშიშველა არიან ხშირათა. ზოგს კი ქა-
ლამანი აცვია და იშვიათად წუღებიცა.

სწავლა- განათლება

ჯავახი სწავლა განათლებას სრულიათ მომწყდარია 
და ის ამას მტრული თვალით უყურებს. მთელ ჯავახეთ-
ში 18 სასოფლო სკოლაა, როდესაც ამოდენივე მცხოვრებ 
გურულთა შორის კი 100-მდე სასწავლებელი ითვლება.

ჯავახ-ქართველთა სასწავლებლები მასწავლებლები-
თურთ: 

1) ხიზაბავრის ვაჟ. 2 კლ. სასწავლებელი 45 მოსწავლის 
და ქალების 1 კლ. 90 მოსწ. უკანასკნელს ჭრა-კერვის გან-
ყოფილება აქვს. პირველი მღ. ივ. გვარამაძემ დაარსა 1882 
წ. მხოლოდ 1905 წ. გაორკლასიანდა კონსტ. გვარამაძის 
მეოხებით. მეორე ქალთა მღ. ვარძელოვმა დაარსა 1905 წ. 
ხოლო ჭრა-კერვის განყოფილება პატრი მუღაშაშვილის მე-
ოხებით გაიხსნა იმავე დროს..

2) ბარალეთის 2 კლასიანი სამეურნეო განყოფილები-
თა, 53 ქართველი მოსწავლით (სომხებიც სწავლობენ); ეს 
სკოლა 7-8 წლის წინეთ გადაიტანეს ახალციხის მაზრის 
სოფ. ადიგენიდან, რადგან იქ ორი მოსწავლის მეტი არ 
ყოფილა და საზოგადოთ 8-ს არ აღმატებია.

3) კარტიკამის ერთ კლასიან 60 მოსწავლით.
4) ხერთვისისა ერთ კლასიანი 40 მოსწავლით.
5) ქილდის (ქრისტ. აღ.) ერთ კლასიანი 45 მოსწავლით.
6) ჩუნჩხისა (ქრისტ. აღ.) ერთ კლასიანი 70 მოსწავ-

ლით.

სასწავლებელია 393 მოსწავლითა.
დანარჩენი სკოლები სომეხთა შორისაა და ერთიც რას-

კოლნიკთა შორის, მაგ.: ალასტანში, დილიცკაში, ვაჩიან-
ში, სათხში, კარწახში, არაგვაში, ხანდოში, აზავრეთში და 
ეშტიაში. ამ უკანასკნელში ქალების სკოლაც არის, რას-
კოლნიკთა შორის ბოღდანოვკაშია.

ჯავახი, სანახევროთ, ქართველი ლაპარაკობს წმინდა 
ქართულს; მთიული კილოთი, ზოგან კი ქართული სრუ-

ლებით გადავიწყებიათ და თათრულათ ლაპარაკობენ, 
არამც არა მაჰმადიანნი, თვით ქრისტიანებიც კი. კათო-
ლიკეთა შორის, მაგ. კარტიკამში, ბავრაში, ტურცხში, 
თითო ხარაბში და ხულგუმოში (დედა ენა მოუსპიათ და 
თათრულად უბნობენ). იქ სადაც ეკკლესიებშიც ქადაგე-
ბა და სწავლა დარიგებაც თათრულათ აქვთ. ხიზაბავრაში 
და ვარგავში წმინდა ქართული დღემდის დარჩენილა, ისე, 
როგორც მართლმადიდებელ ქართველთა შორის დაცუ-
ლა დედა ენა. ქართველ მაჰმადიანთა შორის კი, იქ დარ-

ჩენიათ დედა ენჯა ხსოვნაში, სადაც მართლმადიდებელი 
ქართველები ცხოვრობენ მათთან ერთად, რომელიც ცალ-
კე ცხოვრობენ იმათ ქართული ენისა აღარა იციან რა.

ჯავახეთის სიძველენი დევნილობიდგან 
დარჩენილი

მთელი ჯავახეთი ძველათგანვე მტერთაგან დევნილი 
და აოხრებული რომ ყოფილა, ამას კარგად ამტკიცებს იმ 
დროიდან დღემდე მოღწეული ძველი ნანგრევი შენობა 
ნახელოვნები. ბევრგან შეხვდებით ჯავახეთის თვალ უწ-
ვდენი მინდვრის სივრცეზედ აბუშტულს სერის მსგავსს 
ლოდებით მოჯორგილს. ან და კედლებსავით აყვანილს. 
ზოგან მათ შორის ეკკლესიასაც შენიშნავთ თლილი ქვის 
ნაგებს. ნახავთ იქვე ორმოებსავით. მიწაში გაყვანილ 
ხვრელებს, რომლებიც ნადირ სოროებს წააგავს და სხ, 
მასთანობას. ეს გახლავთ უწინდელი სოფლები, რომელიც 
აუოხრებიათ სპარსელებს და ლეკებს, და მკვიდრნი კი 
ზოგი უხოციათ, რომელიც ვერ გაუმაჰმადიანებიათ, ზოგი 
ტყვეთ უგზავნიათ ათასობით, თავიანთ სამფლობელოს-
კენ და ბევრნი მათგანი გაქცეულან და გადასულან, უფრო 
მეტი ქართლში და მითი უხსნიათ თავის უსჯულო მტერთა 
მკაცრი სამართლისაგან. ზოგან თუ დარჩენილან დღევან-
დელი ქრიატიანენი, ისინი მხოლოდ იმ ხერხით, რომ იმ 
დევნულობაში ისინი დამალულან მიწაში, დარნებში და იქ 
უცხოვიათ წლითი წლობით. ჩუმათ ამოდიოდნენ ხოლმე 
იმ ხვრელებიდან, მიწაზე მუშაობდნენ. მოიყვანდენ სარ-
ჩოს და ისევ დაიმალებოდნენ ხოლმე. ისე ცხოვრობდნენ, 
რომ მტერმა არა იცნოს, სად და როგორც ცხოვრობდნენ 
გაკერპებული და არ დანებებულნი მკვიდრნი!.. წარმოიდ-
გინეთ, ეკკლესიებიც კი დარნებში ჰქონდათ. ხშირათ დარ-
ნებიდანაც უომიათ და გამლელი მტერი უხოციათ.

აი ასეთ მაგალითებს მოგიყვანთ, რაიცა კარგათ ამტ-
კიცებს დარნებში წლობით ცხოვრებას ჯავახებისას.

მაგალითებამდი უნდა აღვნიშნო ის, რომ ხიზაბავრა 

რადგან ჯავახეთის საზღვარი ყოფილა, 
როგორც დღესაც საზღვრავს დასავლეთზე 
ახალციხესა, ამ სოფელს უნდა სწვეოდა ყო-
ველ უპირველეს ჯავახეთს მომდგარი მტე-
რი და რასაკვირველია, ეს სოფელი დიდი 

მსხვერპიც უნდა გამხდარიყო მტერისა. ეს ასეც ყოფილა!.. 
მართლაც მტერს ხშირათ უოხრებია ხიზაბავრა და დიდი 
გაჭირვების დღე მიუყენებიათ მკვიდრთათვის. ეს რომ ასე 
ყოფილა. ხიზაბავრელებიც იძულებული ყოფილან უფრო 
მეტი თავის დაცვისთვის ეფიქრათ და კარგადაც ახორცი-
ელებდნენ ისინი თავიანთ აზრსა და გაჰყავდათ სოფლის 
ოკობოკო მდებარეობაზედ, რადგანაც ხიზაბავრა მთა-
სერ-ღელიანი, მიუდგომელი ადგილია, მეტადრე მტკვრის-

ხეობიდგან, ღრმა სადაც ბევრი დასამალავი ხვრელები 
შეიძლებოდა მოეწყოთ მკვიდრთა. მიწაში დარნები, კედ-
ლებში მაღაროები და მისთანობა, რაშიაც თავს იმალავ-
დნენ წლითი წლობითა და მტერი კი ვერ აკვლევდა მათ 
მიწაძრომიობას და ნაცვლად იმისა, რომ ეწყინათ მკვიდ-
რთათვის, პირიქით, თვითონვე მარცხდებოდნენ უხილავი 
სროლისაგან, რომელსაც ვერ არჩევდნენ, საიდან და რო-
გორ კვდებოდნენ თავიანთი მეომრები რაზმიდან!..

ზეპირ-გადმოცემანი

ერთხელ, ერთ ხიზაბავრელს თევზი დაუჭერია 
მტკვარში, რომელიც დარნის ხვრელით წასულა (3 ვერ-
სის სიშორე) წყალში. რომ დაბრუნებულა მეთევზევე 
ნანადირევით, ხიზაბავრის წყაროზედ (ეს წყარო დახა-
ტულია მოგზაურის N 33) დასარეცხად, გზაში მეზო-
ბელს თონე ნთებია და ორიოდე ცხელი პურიც ეშოვა, 
რომელიც წყაროსთან ქვაზედ დაეწყო რეცხვის დროს. 
ამ დროს მტრის ფეხის ხმა გაუგია და თავზარდაცე-
მული შევარდნილა დარანში, რომლის კარი ბალახ-ბუ-
ლახში დამალული ყოფილა. მტერს ახალი თევზი და 
ცხელი პური რომ უნახია, გაკვირვებია და წაულაპარა-
კია თავისთვის: „მიკვირს და გამკვირვებია, ამ სოფლის 
ხალხისა, ჩვენ სოფლად პური ვერ გვიშოვია, სიმშილი 
მოვიკლათ და ისინი მიწაში სიბნელეში ცხელ პურსაც 
სჭამენ და თევზებსაც შოულობენო”.

„ჯვარი ვაზისა”, 18 ივნისი, N12, 
1906 წ.

რედაქტორ-გამომცემელი 
მ.პ. დ. მუღაშაშვილი-

პაწაძე
გაგრძელება იქნება

ჯავახეთი
(ეთნოგრაფიული წერილი)

სოფელი თოკი მდებარეობს ასპინძის მუ-
ნიციპალიტეტში, ჯავახეთის ზეგანზე. მას 
აღმოსავლეთიდან ესაზღვრება ახალქალა-
ქის მუნიციპალიტეტი, ხოლო დასავლეთით _ 
სოფელი ვარგავი. თოკი მიეკუთვნება ჯავა-
ხეთს და სოფლის მოსახლეობაც  ჯავახელე-
ბი არიან. სოფელში ცხოვრობენ ზარიძეები, 
თამარაძეები, ლეკიშვილები, დავლაშერიძე-
ები და თარხნიშვილები.

სოფელი სამჯერ არის განადგურებუ-
ლი გაუკაცრიელებული და შემდეგ, ხელახ-
ლა განაშენიანებული. სოფელში ამჟამად 
მცხოვრები ყველა გვარი მოსულია ჯავა-
ხეთის სხვადასხვა სოფლებიდან და და-
სახლებულან მე-18 საუკუნის ბოლოსა და, 
ნაწილობრივ, მე-19  საუკუნის დასაწყისში. 
სოფელში მცხოვრები ზარიძეები და თამა-
რაძეები არიან ერთი ოჯახის ჩამომავლები. 
ჩვენი წინაპრები ცხოვრობდნენ ახალქა-
ლაქის რაიონის სოფელ ორჯუაში, გვარად 
თამარაშვილები ყოფილან, 1770 წლის 20 
აპრილის შემდეგ, ასპინძის ომში ერეკლე 
მეფის გამარჯვების შემდეგ, თურქები და, 
განსაკუთრებით, ლეკები, ძალიან გააქტი-
ურებულან და სისტემატურად აწიოკებდნენ 
ჯავახეთის ქართულ მოსახლეობას, ხალხი 
შველას ვერსად პოულობდა და იძულებულ-
ნი ხდებოდნენ ჯავახეთი დაეტოვებინათ და 
სხვაგან გახიზნულიყვნენ. იგივე დაემართა 
ჩვენს წინაპარსაც _ ლეკებმა ააოხრეს სო-
ფელი ორჯუა და ჩვენი გვარის უშუალო 
წინაპარი, რომლის სახელიც არ მახსოვს, 
ლეკებმა მოკლეს. მას დარჩენია მეუღლე 

და სამი შვილი. ვინაიდან ორჯუაში ვეღარ 
გაჩერდებოდნენ, ეს ქალი სამ შვილთან და 
მაზლთან ერთად, რომლის სახელიც ასევე 
არ მახსოვს, წამოსულან და მოსულან სო-
ფელ თოკში, სადაც იმ დროს ცხოვრობდ-
ნენ გამაჰმადიანებული ქართველი ბეგები, 
გვარად აბაშიძეები. მაზლი თოკში არ გა-
ჩერებულა და საცხოვრებლად წასულა ქა-

ლაქ ახალციხეში, რომლის შთამომავლებიც 
არიან თამარაშვილები. ცნობილი მიხეილ 
თამარაშვილი სწორედაც იმ კაცის ჩამომა-
ვალი იყო. ქვრივი ქალი სამ შვილთან ერთად 
თოკის ბეგებს შეუკედლებიათ, ვინაიდან 
აბაშიძეები იმ დროს ჯერ კიდევ ფარულად 

მართლმადიდებლობდნენ, ჩაუთვლიათ, 
რომ გვარი თამარაშვილი იყო კათოლიკური 
და  ქვრივი ქალისთვის მოუთხოვიათ, რომ 
გვარი შეეცვალა და დაწერილიყო თამარა-
ძედ. ამ ქალს მათი თხოვნა შეუსრულებია 
და თამარაძეებად დავწერილვართ, თოკში 
იმ დროს აბაშიძეების გარდა ასევე ცხოვ-
რობდა რამდენიმე თურქული ოჯახი, რომ-
ლებიც თურქებმა სპეციალურად ჩაასახლეს 
ქართულ სოფლებში, რომ ქართველებისათ-
ვის თურქული ენა შეესწავლებინათ. ქვრივ 
ქალს, როგორც ზემოთ ავღნიშნეთ, ჰყოლია 
სამი შვილი _ ერთი ქალი და ორი ვაჟი. გოგო 
გათხოვილა და ვინ არიან მისი ჩამომავლე-
ბი, აღარ ვიცით, ხოლო ვაჟებიდან ერთს 
ნიკოლოზი ერქვა და მის შთამომავლებს 
ნიკოლაანთ ეძახიან, ხოლო მეორეს ერქვა 
მათე, მას თათრები მურადას ეძახდნენ და 
მის შთამომავლებს მურადაანთ გვეძახიან, 
სოფელ კოთელიაში გვყავდა ნათესავები _ 
ზარიძეები, რომლებთანაც ერთხელ სტუმ-
რად წავიდა მათე (მურადა). კოთელიელმა 
ნათესავებმა მას დასცინეს, რა არის ქალის 
გვარი გაქვს, სირცხვილიაო. იწყინა მათემ, 
ე.წ ქალის გვარი და დაეწერა კოთელიელი 
ნათესავების გვარზე და გახდა ზარიძე, ამი-
ტომაც ვართ ზარიძეები, ხოლო ნიკოლოზი 
დარჩა თამარაძედ და მისი შთამომავლები 
დღესაც თამარაძეები არიან.

ჩვენი გვარის გარდა, როგორც ვთქვი, 
სოფელში ცხოვრობენ ლეკიშვილები, მათი 
წინაპარი იყო დაღესტანიდან, სოფელ კობახ-
ჩოდან (შეიძლება კობახჩო მხარეც იყვეს). 

ლეკების შემოსევის შემდეგ დარჩა ჯავახეთ-
ში და დაღესტანში აღარ დაბრუნებულა, და-
ქორწინდა ქართველ ქალზე გაქართველდა 
და დასახლდა თოკში.

თედორაძეები, რომლებსაც მამულანთ 
უწოდებენ, მოსულან ჩრდილის ტბის სანაპი-
როზე  არსებულ რვა ქართული სოფლიდან 
ერთერთიდან, კერძოდ, ურთიდან.

დავლაშერიძეები მოსულან ასპინძის 
რაიონის სოფელ როკეთიდან, მათ ჯერ ვარ-
გავში უცხოვრიათ და მერე თოკში გადმო-
სულან. ბოლოს, უკვე მე-19 საუკუნის 40-
იან წლებში მოსულა თარხნიშვილი ქართ-
ლიდან, მისი გვარი იყო კასრაძე, მას ერქვა 
პავლე, რომელმაც  მოიტაცა ლეკიშვილების 
გოგო და დაიმალნენ თოკის ხევში არსებულ 
გამოქვაბულში. ლეკიშვილები მას მოსაკლა-
ვად დაეძებდნენ, ამიტომ იგი წავიდა ახალ-
ქალაქში და მიაკითხა პოლიციას, უფროსი 
პოლიციის ყოფილა გვარად თარხნიშვილი. 
პავლეს უთქვამს, რომ გოგო მოვიტაცე, 
ცოლად მინდაო და მისი მამა- ბიძები მო-
საკლავად დამდევენო, სთხოვა დახმარება. 
პოლიციის უფროსი მივიდა სოფელში და 
გააფრთხილა ლეკიშვილები, რომ პავლეს-
თვის ხელი არ ეხლოთ. პავლემ გადაიხადა 
ქორწილი და მეჯვარედ პოლიციის უფროსი 
დაიყენა, შემდეგ მის გვარზე თარხნიშვილ-
ზე დაეწერა.

მთქმელი გიორგი ზარიძე 73 წლის,
ჩაიწერა გიორგი ჯვარიძემ, 

20.10.2019 წელი.

თოკელი ზარიძეების გვარის  ისტორია

redkolegia

ალექსი ჯვარიძის 
ნაამბობი

ინფორმაციები მოგვაწოდა ასპინძის მერიის ადმინისტრაციული სამსახურის 
საორგანიზაციო განყოფილების უფროსმა ეკა კალაიჯიშვილმა

დასრულდა ახალციხის ცენტრალურ 
სტადიონზე, მიხეილ იაძის სახელობის 
საერთაშორისო შეჯიბრი მძლეოსნობაში.

ტურნირში ტრადიციულად 
საქართველოს სხვადასხვა ქა-
ლაქებიდან და მუნიციპალი-
ტეტებიდან, ასევე მეზობელი 
ქვეყნებიდან სომხეთიდან და 
აზერბაიჯანიდან ჩამოსული 
სპორტსმენები მონაწილეობ-
დენ, რომლებმაც ძალები სხვა-
დასხვა მანძილზე სირბილში, 
სიგრძეზე ხტომასა და ბირთ-
ვის კვრაში მოსინჯეს.

აღნიშნულ ტურნირში ას-
პინძის სასპორტო გაერთი-
ანების მძლეოსნობის სექციის 
სპორტსმენმა მარი ნადირაძემ 
800 მეტრ სირბილში II საპრი-
ზო ადგილი მოიპოვა.

ასპინძის მუნიციპალიტე-
ტის მერია ულოცავს მარი 

ნადირაძეს დამსახურებული ტიტულის 
მოპოვებას.

მარი ნადირაძემ გვასახელასპორტი

17 ოქტომბრიდან 27 ოქტომბრამ-
დე, საქართველოს ძიუდოს ფედერა-
ციასთან შეთანხმებით და ასპინძის 
მუნიციპალიტეტის მერიის ა(ა)იპ სას-
პორტო გაერთიანების ხელშეწყობით 
საჭიდაო დარბაზში მიმდინარეობს 
ერთობლივი ვარჯიშები ძიუდოში გო-
გონათა შორის, რომელშიც მონაწილე-

ობენ თბილისის, ბათუმის, საგარეჯო-
სა და მცხეთის ძიუდოისტი გოგონები. 
მონაწილეთა შორის არიან ბოლო კა-
დეტთა შორის ჩატარებული ევროპის 
ჩემპიონატის ოთხი მონაწილე.  

შეკრება ემსახურება ასპინძის მუ-
ნიციპალიტეტში ძიუდოს პოპულარი-
ზაციას.

ერთობლივი ვარჯიშები

ფოლკლორი

ჭობარეთი

პატარა საოცრებაა
ეს ჭობარეთი მზიანი,
შეზავებული ჰაერით,
ღვიის და ფიჭვის ტყიანი.
ამ დრომდე შემორჩენილი
წარსულის ნაშთებიანი,
იდუმალებით მოცული
გვირაბებ-დარნებიანი.
ძირძველი, ფუძემაგარი,
ბავშვიან-მოხუციანი,
ტრადიციების დამცველი,
წყნარი და მშვიდობიანი.
გამრჯე, მეურნე სოფელი
და დოვლათ-ბარაქიანი.
მესხური სულის სამჭედლო,
შვილთათვის ამაგიანი,
საიმედო და ამტანი,
პირიან-ნამუსიანი,
შრომაში გამობრძმედილი,
ზრდილი და თავაზიანი.
დიდხანს სტანჯავდნენ 
		  რჯულისთვის,
არ ჩანდა დასასრულია,
მაინც ვერ შეაცვლევინეს
ქართველობა და რჯულია.
გამრავლდი, ჩვენო სოფელო, _
სიმრავლე სიხარულია,
ასე ამბობდნენ წარსულნი,
აცხონოს მათი რჯულია.
ისწავლე, სწავლით ქებულო,
მესხო, რუსთველის ჯიშისავ,
წიგნი წყაროა ცოდნისა, _
სწავლა-წვრთნა არის ნიჭისა.
ღმერთი გფარავდეს, სოფელო,
მუდამ გეწეროს ჯვარია,
შური და მტრობა გაცილოს,
ძმამ ძმას უმაგროს მხარია.

ავტორ-მთქმელი ზაურ ჯვარიძე, 
სოფელი ჭობარეთი

ბალნეოლოგიური კურორტი „ასპინძა” 
უძველესი დროიდან გამოირჩევა თავისი 
უნიკალური სამკურნალო თვისებებით, 
ამიტომაცაა, რომ იგი ხშირად ფიქსირდება 
როგორც ხალხურ ზეპირსიტყვიერებაში, 
ასევე ქართულ მედიცინაში. ასეული წლე-
ბია იგი აქტიურად ემსახურება სხვადასხ-
ვა დაავადებების მქონე ავადმყოფებს და, 
ამავდროულად, მისით სარგებლობენ ჯანმ-
რთელი ადამიანებიც. აქ ყოველწლიურად 
სამკურნალოდ მოდიან როგორც საქართ-
ველოს სხვადასხვა კუთხეებიდან, აგრეთვე 
საზღვარგარეთიდანაც, განსაკუთრებით 
კი მეზობელი სომხეთის რესპუბლიკიდან. 
კურორტის ხელმძღვანელობა თუმცა დღე-
ნიადაგ ზრუნავს მისი ინფრასტრუქტურის 
განვითარებაზე, არის რიგი საკითხები, რო-
მელთა გადაწყვეტა მათ შესაძლებლობებს 
მნიშვნელოვნად აღემარტება და ამ საქმეში 
აქტიურ დახმარებას ადგილობრივი თვითმ-
მართველი ორგანოები კისრულობენ. ამ-
ჯერადაც ასე მოხდა. კერძოდ, თითოეული 
ასპინძელისათვის ცნობილია, რომ კურორტ-
თან დამაკავშირებელი მატერიალური კულ-
ტურის თვალსაჩინო ძეგლი, ე.წ. დაკიდული 

ხიდი, რომელიც თავისი ორიგინალობითაც 
გამოირჩევა, კარგა ხანია საჭიროებდა კა-
პიტალურ შეკეთებას, რადგან უკანასკნელ 
ხანს შეუძლებელი გახდა მისი შემდგომი 
ექსპლოატაცია, ამ მიზნით მუნიციპალიტე-
ტის მერიის გადაწყვეტილებით, გამოიძებნა 
საჭირო ფინანსური ასიგნებანი და დაიწყო 
აღნიშნული ხიდის სარეაბილიტაციო სამუ-
შაოები, რომელსაც 

აწარმოებს ტენდერში გამარჯვებული 
კომპანია შპს ,,ალმე’’.

სატენდერო სამუშაოების სახელშეკრუ-
ლებო ღირებულება შეადგენს 49 000 ლარს 
და სარეაბილიტაციო სამუშაოების დამთავ-
რება გათვალისწინებულია მიმდინარე წელ-
სვე.

კურორტს რეაბილიტირებული ხიდი ექნება

ასპინძის საშუალო სკოლის მოსწავლეები. გასული საუკუნის 50-იანი წლების დასაწყისი


